ANTON TEUMA

ISQOF TA’ GHAWDEX

m"m} AE 61/2026

Ittra tal-Isqof lin-nies tal-Parrocéa tal-Katidral fil-Belt Victoria
“U waqt li kien fuq il-mejda maghhom” (Lq 24:30)
Gheziez huti,

Fix-xahar ta’ Ottubru 2024 kelli 1-grazzja 1i naghmel il-Vizta Pastorali fil-Parro¢ca
taghkom. Permezz ta’ din I-Ittra nixtieq nidhol fid-djar taghkom biex, bhala r-Raghaj taghkom,
inrodd hajr lil Alla ghall-gid kollu li ged isir fostkom u fl-istess waqt inheggigkom tkomplu
tikbru fil-fidi, fl-ghaqda u fil-qadi ta’ xulxin.

Tul il-granet tal-Vizta Pastorali stajt niltaga’ ma’ hafna minnkom: tfal, adolexxenti,
koppji, anzjani, morda, sacerdoti, religjuzi u laj¢i. Hafna minnkom huma impenjati {*hafna
ogsma differenti tal-hajja tal-Parro¢c¢a. Kull laggha kienet esperjenza sabiha li turi kemm il-
Mulej ghadu jahdem fil-qalb tal-poplu tieghu.

I1-hajja tal-Parrocca tinqasam fi tliet aspétti importanti: i¢-celebrazzjoni tal-Ewkaristija,
is-smigh tal-Kelma ta’ Alla, u 1-qadi tal-ohrajn, spe¢jalment ta” dawk fil-bzonn.

Fil-quddies tal-Hadd rajt komunita li, minkejja d-diffikultajiet, tibqa’ tingabar madwar
il-mejda tal-Ewkaristija. Ta’ min ifahharha l-partec¢ipazzjoni tal-lajéi fl-animazzjoni, fil-gari,
fit-talb tal-fidili, fil-kant u fis-servizz tal-liturgija. Id-dedikazzjoni u I-imhabba min-naha tas-
sacerdoti jidhru fis-serjetd li biha jiccelebraw u jaqdu b’generozita kbira lill-komunita. Is-
sehem u l-impenn tal-abbatini huma ta’ min ifahharhom. Ta’ min irodd hajr lill-genituri u I-
familji taghhom li jakkumpanjawhom u jinkuragguhom fis-servizz tal-altar. Ta’ min isemmi
wkoll b’apprezzament il-kor taz-zghar u tal-kbar 1i janimaw u jsebbhu ¢-¢elebrazzjonijiet li
jsiru fil-Knisja Katidrali.

F’dan ir-rigward, jehtieg nahdmu aktar biex l-Insara taghna, spe¢jalment il-familji z-
zghar, jiehdu aktar sehem fi¢-celebrazzjoni tal-Quddiesa tal-Hadd. Nifhem li wara gimgha ta’
xoghol u tahbit, il-familja tkun tixtieq li jkollha hin ghall-mistrieh. Nifhem ukoll 1i hafna mit-
tfal ikollhom impenji ta’ sport u attivitajiet ohra. Imma nheggeg minn qalbi, spe¢jalment lill-
familji Zzghar, biex jibqghu jsibu hin, bejn is-Sibt filghaxija u 1-Hadd, biex flimkien ma’
wliedhom jiltagghu mal-Mulej u mal-komunita parrokkjali permezz tal-quddiesa.

I1-Parroc¢a tal-Katidral toffri formazzjoni li takkumpanja lill-persuni u lill-familji matul
l-istorja ta’ hajjithom. Minn zmien ilu, il-Parro¢¢a hadet 1-impenn li takkumpanja lill-familji li
jitolbu 1-Maghmudija ghal uliedhom. Meta t-tfal jikbru, tkompli tghinhom fit-thejjija tas-
sagramenti. Kienet ghalija esperjenza pozittiva nara l-hidma sabiha li qed issir fil-katekizmu
tat-tfal u fil-formazzjoni tal-adolexxenti. Minkejja d-diffikultajiet ta’ spazju, is-saéerdoti
flimkien mal-katekisti jistinkaw hafna biex it-tfal ikunu milqugha u ffurmati tajjeb.

Meta ltqajt mal-adolexxenti, smajt ix-xewqa taghhom 1i jkollhom spazji fejn jistghu
jiltagghu u jibnu relazzjonijiet bejniethom. Inheggeg lill-komunita kollha biex tibqa’ tahseb kif
tista’ toffri aktar akkumpanjament u prezenza lill-generazzjonijiet iz-zghar, spe¢jalment liz-
zghazagh minn 16-il sena ’1 fuq.

Dan I-akkumpanjament ikompli ma’ dawk li huma msejhin ghas-sagrament taz-Zwieg.
[litqajt mal-grupp tal-gharajjes flimkien mal-genituri u l-animaturi taghhom. Iltqajt ukoll mal-
grupp tal-koppji zghar i jiltaqghu darba fix-xahar biex ikomplu jiffurmaw ruhhom dwar I-
ghixien tal-fidi fil-hajja mizzewga. Ma’ dawn nixtieq inzid il-gruppi tal-Lectio Divina, tal-
Komunita Ewkaristika, u tal-10K.

Nemmen li hafna aktar adulti jistghu jiehdu sehem f’laqghat ta’ smigh tal-Kelma ta’ Alla,
bhalma huma l-Legjun ta’ Marija, 1-Azzjoni Kattolika, il-komunitd Neokatekumenali, il-
Komunita Ewkaristika, u I-Lectio Divina.

Minbarra s-smigh tal-Kelma u ¢-celebrazzjoni tal-Ewkaristija, fil-Parro¢éa jithaddmu 1-
imhabba u 1-karita. I1-Kunsill Parrokkjali jahdem flimkien mal-Ar¢ipriet u s-sacerdoti biex
jippjana l-hidma pastorali. II-Kunsill Ekonomiku jiehu hsieb id-dhul u t-tqassim tieghu biex
Jigu sostnuti I-hidmiet tal-Parro¢ca. Il-grupp tal-bullettini, dawk 1i jiehdu hsieb il-knisja, dawk
li jnaddfu u jarmaw, dawn kollha huma nies 1i bil-generozita taghhom jghinu biex il-Parro¢éa
tkun tista’ tahdem.

Fil-laqghat li kellna mal-kunsilli u mal-gruppi differenti hargu sfidi konkreti li I-Parrocéa
qed taffaccja. B’riferiment dirett ghall-parkegg u ghall-bieb ta¢-Cittadella, jinhass il-bzonn
urgenti li 1-Katidral ikun aktar ac¢essibbli u miftuh ghan-nies. Tinhass ukoll il-htiega ta’
kordinament ahjar fil-hinijiet tal-quddies fil-knejjes differenti tar-Rabat, u I-importanza 1i 1-
Parroc¢ca tibqa’ ¢-¢entru ewlieni tal-formazzjoni ghas-sagramenti.

Napprezza I-hidma tal-voluntiera li jahdmu biex jorganizzaw il-festi tal-Gimgha 1-Kbira,
spec¢jalment il-purcissjoni. Napprezza wkoll il-hidma siewja tal-Kumitat tal-Festa fi hdan is-
Socjeta Filarmonika Leone, li flimkien mal-Arcipriet u s-sacerdoti jiehdu hsieb I-
organizzazzjoni tal-Festa, spe¢jalment dik ta’ barra. Inheggigkom biex il-festi taghna jibqghu
espressjoni sabiha ta’ ferh, kultura u fidi, dejjem mibnija fuq rispett lejn kulhadd u mhux fuq
kliem jew atteggjamenti li jweggghu lil haddiehor. F’dan ir-rigward qatt ma neghja nheggeg
biex il-festi taghna, specjalment il-Festa tal-Patruna Specjali tal-gzejjer taghna, ikunu hielsa
minn piki insensati u mill-abbuz tax-xorb u d-droga.

Minbarra dan, hemm volontarjat iehor, li jidher inqas imma li hu importanti: l-attenzjoni
ghal dawk li huma fil-bzonn, kemm li jigu minn barra minn Malta, kemm li jigu minn Malta,
u kemm mill-istess Parroé¢ca. Il-grupp tal-Caritas jiehu hsieb jaqdi dawn il-persuni 1i spiss
ikollhom bzonnijiet bazi¢i. Matul il-Vizta Pastorali ltqajt ma’ diversi morda, anzjani u persuni
li jghixu wahedhom. Rajt kemm il-morda jistennew lis-sa¢erdot bil-ferh u kemm huma
apprezzati t-talb, il-barka u l-Ewkaristija. Nirringrazzja lil dawk kollha 1i jiehdu hsiebhom
b’tant imhabba u pacenzja.

Ejjew inpoggu lill-Parroc¢éa taht il-harsien ta’ Santa Marija Assunta u ta’ Sant’Ursola.
Jalla huma jghinuna nkunu komunita maghquda, umli u mimlija mhabba lejn Gesu u lejn
xulxin.

Naghtikom il-barka tieghi u nitlob ghalikom ilkoll.

" Anton Teuma
Isqof ta’ Ghawdex

[llum, 29 ta’ Mejju 2026,
Tifkira tal-Papa San Pawlu VI

